
TR342C - Programa de incentivos á contratación por conta allea e á  formación.  

https://sede.xunta.gal/detalle-procedemento?codtram=TR342C&ano=2021&numpub=1&lang=es 

Contratos indefinidos iniciais:  

 

Incentivos á contratación indefinida inicial, por medio da cal se proporcionará unha subvención para a contratación de persoas mozas, mulleres, persoas 

desempregadas de longa duración e persoas con discapacidade ou en risco de exclusión social.  

 

Son obrigas das entidades beneficiarias destas axudas manter no seu cadro de persoal a persoa traballadora contratada durante un período mínimo de 

dous anos contado desde a data de realización da contratación. 

 

No suposto de extinción da relación laboral dalgunha persoa traballadora pola cal se concedeu a subvención, a entidade beneficiaria está obrigada a cubrir a 

vacante cunha nova contratación realizada cunha persoa traballadora desempregada por quen se poida conceder unha subvención por importe igual ou 

superior ao da persoa que cause baixa.  

 

Para cumprir esta obriga a empresa ten de prazo ata o último día do mes seguinte ao da baixa. Esta nova contratación deberá serlle comunicada ao órgano 

que concedeu a axuda e non dará lugar, en ningún caso, a unha nova subvención. 

 

As contratacións indefinidas iniciais incentivaranse cunha axuda de: 

 

a) 6.000 euros cando a persoa traballadora contratada sexa unha persoa desempregada moza menor de 30 anos. 

b) 10.000 euros cando a persoa traballadora contratada sexa desempregada de longa duración. 

c) 12.000 euros cando o contrato se realice cunha muller desempregada.  

d) 16.000 euros se o contrato se subscribe cunha persoa con discapacidade ou en risco de exclusión social. Neste suposto, se o contrato é a tempo parcial a 

contía do incentivo será a parte proporcional á xornada de traballo. 

 As contías incrementaranse nun 25 % nos seguintes casos, que son acumulables entre si:  

– No suposto de que o centro de traballo (ou domicilio fiscal, no caso de carecer deste) estea situado nun concello rural. 

– Se a persoa contratada é maior de 45 anos. 

– Persoas trans.  

– Se a persoa incorporada é un emigrante retornado. 

– Se a contratación se realiza con mulleres con profesións e oficios en que a muller estea subrepresentada, segundo o informe do Instituto Galego das 

Cualificacións.  

 

Os contratos indefinidos iniciais formalizados con persoas mozas menores de 30 anos, persoas desempregadas de longa duración e persoas con 

discapacidade ou en risco de exclusión social incrementaranse, ademais, nun 25 % se a persoa incorporada é unha muller. 

 

No caso das contratacións indefinidas iniciais a tempo parcial realizadas con persoas mozas, mulleres e persoas con discapacidade ou en risco de 

exclusión social, serán subvencionables os incrementos de xornada ata acadar o 100 % da xornada ordinaria ou a establecida no convenio colectivo de 

aplicación. 

 

A contratación indefinida inicial, deberá ser a tempo completo, salvo a realizada coas persoas con discapacidade ou en risco de exclusión social, que poderá 

ser a tempo parcial. 

 

 
O incremento da xornada laboral dun contrato indefinido a tempo parcial transformado a un contrato indefinido a tempo completo subscrito con persoas 

mozas menores de 30 anos, mulleres e persoas con discapacidade ou en risco de exclusión social incentivarase cunha contía de 2.000 euros. Neste suposto 

non serán aplicables outros incrementos.   

Os incentivos previstos neste programa serán de aplicación para as contratacións indefinidas iniciais, incluídos os fixos descontinuos, realizadas desde o 

1 de outubro de 2020 e ata o 30 de setembro de 2021, con persoas mozas, mulleres, persoas desempregadas de longa duración e persoas con 

discapacidade ou en risco de exclusión social desempregadas segundo o establecido no artigo 5 desta orde de convocatoria.  

 

As contías da subvención pola contratación indefinida das persoas con discapacidade, establecidas neste artigo, incrementaranse en 1.000 euros, pola 

adaptación dos postos de traballo ou pola dotación de equipamentos de protección persoal necesarios para evitar accidentes laborais á persoa 

traballadora con discapacidade contratada, ou por eliminar barreiras ou obstáculos que impidan ou dificulten o traballo das persoas traballadoras con 

discapacidade. A necesidade da adaptación ou dos medios especiais de protección persoal deberá contar cunha memoria da empresa en que se acredite a 

necesidade da adaptación ou dotación de equipamentos antes citada. 

 

As axudas previstas para a contratación indefinida inicial, temporal e transformación de contratos temporais en indefinidos son incompatibles con outras 

que, polos mesmos conceptos, poidan outorgar as administracións públicas como medida de fomento de emprego. 

Non obstante, serán compatibles, se é o caso, cos incentivos en forma de bonificacións á Seguridade Social. Neste punto é importante ter en conta que 

os descontos nas cotas da Seguridade Social, son inmediatos, mes a mes e desde o momento de formalización do contrato (“Lei 43/2006 do 29 de decembro, 

para a mellora do crecemento e do emprego”, artigo 2.2.)  

No contrato indefinido, as contías xerais, calculadas para unha xornada completa, con contrato incial de 3 anos son: 

  

 

 

 

 

 

 

Home: 375 €/mes (4,500 €/ano) 

Muller: 445,83 €/mes (5,350 €/ano) 

Home ou Muller maior de 45 anos 475 €/mes (5,700 €/ano) 

Home con discapacidade severa 425 €/mes (5,100 €/ano) 

Contratos temporais:  

 

Incentivos á contratación temporal, por medio da cal se proporcionará unha subvención para a contratación temporal de persoas mozas, mulleres, persoas 

desempregadas de longa duración e persoas con discapacidade ou en risco de exclusión social. 

 

Para as contratacións temporais, manter no seu cadro de persoal a persoa traballadora contratada durante un período mínimo dun ano ou o 

correspondente á duración do contrato temporal contado desde a data de realización da contratación. 

 

No suposto de extinción da relación laboral dalgunha persoa traballadora por quen se concedeu a subvención, a entidade beneficiaria está obrigada a cubrir 

a vacante cunha nova contratación realizada cunha persoa traballadora desempregada por quen se poida conceder unha subvención por importe igual ou 

superior ao da persoa que cause baixa.  

 

Para cumprir esta obriga a empresa ten de prazo ata o último día do mes seguinte ao da baixa. Esta nova contratación deberá serlle  comunicada ao órgano 

que concedeu a axuda e non dará lugar, en ningún caso, a unha nova subvención. 

 

Serán subvencionables as contratacións temporais que se formalicen desde o día 1 de outubro de 2020 e ata o 30 de setembro de 2021, ambas inclusive. 

con persoas mozas, mulleres, persoas desempregadas de longa duración e persoas con discapacidade ou en risco de exclusión social desempregadas 

segundo o establecido no artigo 5 desta orde de convocatoria.. 

 
Quedan excluídos os contratos para a formación e a aprendizaxe. 

As contratacións temporais incentivaranse cunha axuda de: 

 

a) 3.000 euros cando a persoa traballadora contratada sexa unha persoa moza menorde 30 anos. 

b) 5.000 euros no caso de que o contrato se subscriba cunha persoa desempregada de longa duración. 

c) 6.000 euros cando o contrato se realice cunha muller desempregada. 

d) 8.000 euros se e contrato se subscribe cunha persoa con discapacidade ou en risco de exclusión social. Neste suposto, se e contrato é a tempo parcial, a 

contía do incentivo será a parte proporcional á xornada de traballo.  

 

3. As contías establecidas nos puntos 1 e 2 incrementaranse nun 25 % nos seguintes casos, que son acumulables entre si:  

– No suposto de que o centro de traballo (ou domicilio fiscal, no caso de carecer deste) estea situado nun concello rural. 

– Se a persoa contratada é maior de 45 anos. 

– Persoas trans.  

– Se a persoa incorporada é un emigrante retornado. 

– Se a contratación se realiza con mulleres con profesións e oficios en que a muller estea subrepresentada, segundo o informe do Instituto Galego das 

Cualificacións.  

 
Os contratos temporais formalizados con persoas mozas menores de 30 anos, persoas desempregadas de longa duración e persoas con discapacidade 

ou en risco de exclusión social incrementaranse, ademais, nun 25 % se a persoa incorporada é unha muller. 

 

As axudas previstas para a contratación temporal son incompatibles con outras que, polos mesmos conceptos, poidan outorgar as administracións 

públicas como medida de fomento de emprego. 

As contías da subvención pola contratación temporal das persoas con discapacidade, establecidas neste artigo, incrementaranse en 1.000 euros, pola 

adaptación dos postos de traballo ou pola dotación de equipamentos de protección persoal necesarios para evitar accidentes laborais á persoa 

traballadora con discapacidade contratada, ou por eliminar barreiras ou obstáculos que impidan ou dificulten o traballo das persoas traballadoras con 

discapacidade. A necesidade da adaptación ou dos medios especiais de protección persoal deberá contar cunha memoria da empresa en que se acredite a 

necesidade da adaptación ou dotación de equipamentos antes citada. 

 

Non obstante, serán compatibles, se é o caso, cos incentivos en forma de bonificacións á Seguridade Social. Neste punto é importante ter en conta que 

os descontos nas cotas da Seguridade Social, son inmediatos, mes a mes e desde o momento de formalización do contrato (“Lei 43/2006 do 29 de decembro, 

para a mellora do crecemento e do emprego”, artigo 2.2.)  

No contrato temporal, as contías xerais, calculadas para unha xornada completa, con contrato dun ano son:  

  

 

 

 

 

Tanto as axudas establecidas á contratación como á formación previstas nesta orde de convocatoria son incompatibles cos contratos para a formación e a 

aprendizaxe. 

 
No suposto de contratacións temporais, deberán realizarse cunha duración mínima inicial de doce meses no suposto de contratación de persoas mozas 

desempregadas, mulleres desempregadas e persoas desempregadas de longa duración. A duración do contrato   subvencionable poderá ser de tres meses 

no suposto de persoas con discapacidade ou en risco de exclusión social desempregadas. 

 

A contratación temporal deberá ser a tempo completo no caso das persoas mozas e mulleres e persoas desempregadas de longa duración. 

 

A contratación temporal poderá ser a tempo parcial no suposto de contratos realizados con persoas con discapacidade ou en risco de exclusión social. 

Quedan excluídos os contratos para a formación e a aprendizaxe.  

Home 291,66 €/mes (3,500 €/ano) 

Muller 341,67€/ mes (4,100 €/ano) 

Home maior de 45 anos 341,67 €/mes (4,100 €/ano) 

Muller maior de 45 anos 391,67 €/mes (4,700 €/ano) 

Transformación de contratos temporais en indefinidos:  

 
Incentivos á transformación de contratos temporais en indefinidos só no caso das persoas mozas, mulleres e as persoas con discapacidade ou en risco 

de exclusión social.  

 

Ás transformacións de contratos temporais en indefinidos que se formalicen desde o 1 de outubro de 2020 e ata o 30 de setembro de 2021, sempre 

que o contrato temporal obxecto de transformación estivese vixente no momento da entrada en vigor desta orde de 

convocatoria, realizados con persoas mozas, mulleres e persoas con discapacidade ou en risco de exclusión social. 

 

As transformación de contratos temporais en indefinidos que cumpran os requisitos e condicións establecidos nesta orde de convocatoria incentivaranse 

cunha axuda de: 

 

a) 2.000 euros cando a persoa traballadora contratada sexa unha persoa desempregada moza menor de 30 anos ou muller. 

b) 3.000 euros se o contrato se subscribe cunha persoa con discapacidade ou en risco de exclusión social. 

 

Nas transformacións non serán aplicables os incrementos establecidos nos puntos anteriores.  

 

No suposto de transformacións a tempo parcial, cando se trate de persoas discapacitadas ou en risco de exclusión social, a contía do incentivo será 

proporcional ao tempo efectivo de traballo en función da xornada a tempo completo establecida no convenio colectivo de aplicación ou, no seu defecto, da 

xornada ordinaria máxima legal. 

 

No suposto de transformacións de contratos temporais en indefinidos, serán subvencionables as transformacións de contratos temporais realizadas con 

persoas mozas, mulleres e persoas con discapacidade ou en risco de exclusión social, sempre que o contrato temporal obxecto de transformación estivese 

vixente no momento da entrada en vigor desta orde de convocatoria. 

Esta limitación temporal non será de aplicación cando se trate de transformación en indefinidos de contratos formativos, de revezamento ou de substitución 

por anticipación da idade de xubilación.  

 

Neste suposto de transformación deberán cumprirse, ademais, os seguintes requisitos: 

 

a) Incentivarase a transformación dos contratos temporais en indefinidos, sempre que non transcorresen máis de 24 meses desde a súa subscrición inicial, 

agás aquelas modalidades temporais cuxa normativa permita unha duración superior a este prazo, e computaranse 

todas as modalidades contractuais subscritas sen ruptura de continuidade.  

 

b) No caso de transformacións de contratos temporais a tempo completo, a xornada do novo contrato indefinido será a tempo completo, excepto as 

transformacións de contratos temporais en indefinidos realizados con persoas con discapacidade ou en risco de exclusión social. 

 

Nos supostos de transformación de contratos temporais a tempo parcial, a xornada do novo contrato indefinido deberá ser, como mínimo, igual á do contrato 

que se transforma. 

 

c) No suposto de que a transformación se produza con anterioridade á duración inicial dun contrato temporal xa subvencionado, compensarase a parte da 

subvención concedida correspondente ao período non esgotado reducindo, na mesma contía, o incentivo pola transformación do contrato en indefinido.  

 

 
Para as transformacións de contratos temporais en indefinidos, manter no seu cadro de persoal a persoa traballadora contratada durante un período de dous 

anos contados desde a data de realización da transformación do contrato temporal en indefinido. 

  

No suposto de extinción da relación laboral dalgunha persoa traballadora por quen se concedeu a subvención, a entidade beneficiaria está  obrigada a cubrir 

a vacante cunha nova contratación indefinida inicial realizada cunha persoa traballadora desempregada por quen se poida conceder unha subvención por 

importe igual ou superior ao da persoa que cause baixa. Para cumprir esta obriga a empresa ten de prazo ata o último día do mes seguinte ao da baixa. Esta 

nova contratación deberá serlle comunicada ao órgano que concedeu a axuda e non dará lugar, en ningún caso, a unha nova subvención. 

No caso do incentivo polo incremento da xornada, a entidade beneficiaria deberá manter a nova xornada da persoa traballadora durante un período mínimo 

de dous anos.  

 

As persoas ou entidades beneficiarias do incremento da subvención pola adaptación de postos de traballo deberán manter o destino dos bens 

subvencionados polo mesmo tempo que estean obrigados a manter o posto de traballo a cuxa adaptación aqueles bens serven, que non será inferior ao 

período mínimo do ben subvencionado. 

Artigo 5. Definicións aos efectos desta orde considérase: 

1. Persoa desempregada: aquela que figure inscrita como demandante de emprego no Servizo Público de Emprego e que, pola súa vez, careza de 

ocupación segundo o informe da vida laboral da Tesouraría Xeral da Seguridade Social e, se é o caso, segundo certificado da mutualidade do colexio 

profesional, na data de alta no momento da súa contratación.  

A comprobación da inscrición no Servizo Público de Emprego e da vida laboral realizaraa directamente o órgano xestor das axudas. 

2. Persoa desempregada de longa duración: aquela que na data da súa contratación por conta allea estea sen traballo e acredite un período de inscrición como 

desempregada no Servizo Público de Emprego de, polo menos, doce meses durante os dezaoito meses anteriores á súa contratación. 

3. Persoas con discapacidade: aquelas que teñan recoñecida, pola Administración competente, unha discapacidade nun grao igual ou superior ao 33 

%. 

4. Para os efectos deste programa, terán a consideración de persoas en situación ou risco de exclusión social as persoas perceptoras da renda de inclusión 

social de Galicia ou membros da súa unidade de convivencia ou as persoas que teñan o certificado emitido polos servizos sociais acreditativo da dita situación 

social, tras a verificación da ausencia ou déficit grave de recursos económicos e a situación de desemprego, así como a concorrencia dalgún dos factores de 

exclusión social recollidos no artigo 3 da Lei 10/2013, do 27 de novembro, de inclusión social de Galicia. 

Artigo 6. Entidades beneficiarias 

1. Poderán ser entidades beneficiarias dos incentivos previstos nesta orde as persoas empregadoras e as empresas, calquera que sexa a forma xurídica 

que adopten, incluídas as persoas autónomas que contraten traballadoras ou traballadores por conta allea para prestaren servizos en centros de traballo 

radicados na Comunidade Autónoma de Galicia, de acordo cos requisitos e condicións que se establecen nesta orde. 

As empresas que teñan cincuenta ou máis persoas traballadoras deberán cumprir a cota de reserva para persoas con discapacidade, conforme se dea 

ocupación (...) ou, no seu defecto, as medidas de carácter excepcional establecidas no artigo 42 do texto refundido da Lei xeral de dereitos das persoas con 

discapacidade e da súa inclusión social. 

2. Non poderán ser entidades beneficiarias destas axudas as administracións públicas, as sociedades públicas, as entidades vinculadas ou 

dependentes de calquera delas nin os centros especiais de emprego. 

3. Non poderán obter a condición de entidade beneficiaria das subvencións establecidas nesta orde as persoas ou entidades en que concorra algunha das 

circunstancias previstas no artigo 10 da Lei 9/2007, do 13 de xuño, de subvencións de Galicia (entre outas):  

a) Ser condenadas mediante sentenza firme á pena de perda da posibilidade de obter subvencións ou axudas públicas. 

b) Solicitar a declaración de concurso, ser declaradas insolventes en calquera procedemento, acharse declaradas en concurso, estar suxeitas a intervención 

xudicial ou ser inhabilitadas conforme a Lei concursal sen que conclúa o período de inhabilitación fixado na sentenza de cualificación do concurso. 

e) Non acharse ao día no cumprimento das obrigas tributarias ou fronte á Seguridade Social ou ter pendente de pagamento algunha outra débeda coa 

Administración pública da Comunidade Autónoma nos termos regulamentariamente establecidos. 

g) Non estar ao día no pagamento das obrigas por reintegro de subvencións nos termos regulamentariamente establecidos. 

a inscrición no correspondente rexistro. 

4. Non poderán obter a condición de entidade beneficiaria as persoas solicitantes que estean excluídos do acceso aos beneficios derivados da aplicación dos 

programas de emprego, conforme o establecido nos artigos 46 e 46 bis do texto refundido da Lei de infraccións e sancións na orde social, aprobado polo Real 

decreto lexislativo 5/2000.  

5. No caso de que a entidade solicitante sexa unha institución sen ánimo de lucro, a xustificación de non estar incursas na prohibición contida no número 3.e) 

anterior poderá ser substituída por unha declaración responsable a que se refire o artigo 11 do Decreto 11/2009, do 8 de xaneiro, polo que se aproba o 

Regulamento da Lei 9/2007, do 13 de xuño, de subvencións de Galicia. 

Artigo 7. Forma, lugar e prazo de presentación das solicitudes 

1. As solicitudes presentaranse obrigatoriamente por vía electrónica a través do formulario normalizado dispoñible na sede electrónica da Xunta de 

Galicia, https://sede.xunta.gal  

Para presentar as solicitudes poderá empregarse calquera dos mecanismos de identificación e sinatura admitidos pola sede electrónica da Xunta de Galicia, 

incluído o sistema de usuario e clave Chave365 (https://sede.xunta.gal/chave365).  

Se algunha das persoas interesadas presenta a súa solicitude presencialmente, será requirida para que a emende a través da súa 

presentación electrónica. Para estes efectos, considerarase como data de presentación da solicitude aquela en que foi realizada a emenda. 

 

2. O prazo xeral para presentar as solicitudes das axudas establecidas nesta orde comezará o día seguinte ao da súa publicación e rematará o 30 de 

setembro de 2021.  

3. As solicitudes de axudas polas contratacións por conta allea subvencionables realizadas entre o 1 de outubro de 2020 e a data da publicación desta orde  

deberán presentarse no prazo de dous meses contados desde o día seguinte a o da publicación desta orde. Entenderase como último día do prazo o 

correspondente ao mesmo ordinal ao da publicación e se no mes de vencemento non houbese día equivalente ao inicial do cómputo entenderase que o 

prazo expira o último día do mes. 

4. As axudas previstas polas contratacións subvencionables realizadas desde a entrada en vigor desta orde deberán solicitarse ata o último día do 

segundo mes seguinte á data en que se inicie a relación laboral indefinida ou temporal pola cal se solicita subvención. Se o último día de prazo fose 

inhábil, entenderase prorrogado ao primeiro día hábil seguinte.  

5. Para presentar as solicitudes as persoas ou entidades beneficiarias poderán contar co asesoramento dos axentes de emprego e desenvolvemento 

local da rede coordinada pola Consellería de Emprego e Igualdade. 

Xunta de Galicia 

Consellería de Emprego e Igualdade 

Dirección Xeral de Emprego, Traballo Autónomo e Economía Social 

Subdirección Xeral de Emprego 

Servizo de Emprego Por Conta Allea 

San Lázaro, s/n  

15781  Santiago de Compostela  (Coruña, A)  

Teléfono: 981544610  

 

As subvencións resolveranse por orde de rexistro de entrada das solicitudes presentadas. Non obstante, naqueles supostos en que se lles 

requira aos solicitantes a emenda de erros ou omisións na solicitude ou na documentación presentada, ou se presenten documentos posteriores, 

entenderase por rexistro de entrada da solicitude a data en que o dito requirimento estea correctamente atendido. 

 

2. O prazo para resolver e notificar é de tres meses, que se computarán desde a data de entrada da solicitude no rexistro do órgano competente para a 

súa tramitación. Transcorrido o dito prazo sen que se ditase resolución expresa, entenderase desestimada a solicitude.  

  

3. Notificada a resolución polo órgano competente, as persoas propostas como beneficiarias disporán dun prazo de dez días para a súa aceptación; 

transcorrido este sen que se producise manifestación expresa, entenderase tacitamente aceptada, segundo o artigo 

21.5 da Lei 9/2007, do 13 de xuño, de subvencións de Galicia. 

Artigo 17. Obrigas das persoas e das entidades beneficiarias 

a) Estar ao día nas súas obrigas tributarias estatais e autonómicas e da Seguridade Social, así como non ter pendente de pagamento ningunha outra 

débeda, por ningún concepto, coa Administración pública da Comunidade Autónoma, con anterioridade a ditarse a proposta de resolución de concesión e 

realizar a proposta de pagamento da subvención.  

b) Comunicarlle ao órgano concedente calquera modificación das condicións tidas en conta para a concesión da subvención, así como dos compromisos e 

obrigas asumidos polas beneficiarias e, de ser o caso, a obtención concorrente de subvencións, axudas, ingresos ou recursos que financien as actividades 

subvencionadas. Esta comunicación deberá efectuarse tan pronto como se coñeza e, en todo caso, con anterioridade á xustificación da aplicación dada aos 

fondos percibidos.  

c) Dispor dos libros contables, rexistros dilixenciados e demais documentos debidamente auditados nos termos exixidos pola lexislación mercantil e sectorial 

aplicable á beneficiaria en cada caso, coa finalidade de garantir o adecuado exercicio das facultades de comprobación e control. 

d) Adoptar as medidas adecuadas de difusión para dar publicidade ao financiamento público das actuacións subvencionadas pola Consellería de Emprego e 

Igualdade. 

e) Proceder ao reintegro dos fondos percibidos nos supostos previstos no artigo 33 da Lei 9/2007, do 13 de xuño, de subvencións de Galicia, e nos casos 

previstos nesta orde. 

f) Notificar a totalidade das axudas obtidas, dentro do marco temporal a que se refire esta orde, e deberanse sinalar ademais cales destas foron obtidas para 

a mesma finalidade. 

g) Facilitar toda a información que lle sexa requirida pola Intervención Xeral da Comunidade Autónoma, o Tribunal de Contas e o Consello de Contas no 

exercicio das súas funcións de fiscalización e control do destino das subvención. 

h) Aqueloutras obrigas establecidas no artigo 11 da Lei 9/2007, do 13 de xuño, de subvencións de Galicia. 

Artigo 24. Exclusións 
 
Exclúense dos beneficios regulados neste programa: 

1. As relacións laborais de carácter especial previstas no artigo 2.1 do Real decreto lexislativo 1/1995, do 24 de marzo, polo que se aproba o texto 

refundido da Lei do Estatuto dos traballadores, ou noutras disposicións legais, así como as contratacións de traballadores ou traballadoras para 

prestaren servizos noutras empresas mediante contratos de posta á disposición. 

 

2. Os contratos realizados co cónxuxe, os ascendentes, os descendentes e demais parentes, por consanguinidade ou afinidade, ata o segundo 

grao inclusive, da empresaria ou empresario ou das persoas que teñan cargos de dirección ou sexan membros dos órganos de administración das 

empresas que revistan a forma xurídica de sociedade, así como as que se produzan con estes últimos. Non será aplicable  esta exclusión cando a persoa 

empregadora sexa unha persoa traballadora autónoma que contrate como persoa traballadora por conta allea os fillos e fillas menores de 30 anos, tanto se 

conviven ou non con el ou cando se trate dunha persoa traballadora autónoma sen persoas asalariadas, e contrate un só familiar menor de 45 anos que non 

conviva no seu fogar nin estea ao seu cargo. 

 

3. As contratacións realizadas con persoas traballadoras que nos 6 meses anteriores á data da contratación prestasen servizos na mesma empresa ou 

grupo de empresas mediante un contrato laboral de carácter indefinido. O disposto neste parágrafo será tamén de aplicación no suposto de vinculación 

laboral anterior da persoa traballadora con empresas ás cales a persoa solicitante dos beneficios sucedese en virtude do establecido no  artigo 44 do Real 

decreto lexislativo 2/2015, do 23 de outubro, polo que se  aproba o texto refundido da Lei do Estatuto dos traballadores. 

A dónde acudir 

Xunta de Galicia 

Consellería de Emprego e Igualdade 

Dirección Xeral de Emprego, Traballo Autónomo e Economía Social 

Subdirección Xeral de Emprego 

Servizo de Emprego Por Conta Allea 

San Lázaro, s/n  

15781  Santiago de Compostela  (Coruña, A)  

Teléfono: 981544610  

